ÚTSKRIFT ÚR FUNDAGERÐABÓK

SVEITARSTJÓRNAR HÚNAÞINGS VESTRA

119. Fundur.

Árið 2006 fimmtudaginn 11. maí kom sveitarstjórn Húnaþings vestra saman til 119. fundar í Félagsheimili Hvammstanga kl. 15:15.  Oddviti setti fund. Mætt undirrituð. 

Í upphafi gerði oddviti tillögu um að inn á dagskrá fundarins 5. dagskrárlið verði tekin fundargerð 106. fundar skipulags- og bygginganefndar. Einnig verði tekinn inn á dagskrá sem 7. liður „Vinnureglur við álagningu sorpgjalda á atvinnustarfsemi.“  Samþykkt með 7 atkvæðum.

Gengið var til dagskrár:

1. Fundargerðir byggðarráðs. Formaður kynnti.

a) Fundargerð 435. fundar. Fundargerðin samþykkt með 7 atkvæðum.

b) Fundargerð 436. fundar. Fundargerðin samþykkt með 7 atkvæðum.

c) Fundargerð 437. fundar. Borinn undir atkvæði 1. liður fundargerðarinnar og samþykktur með 7 atkvæðum ásamt eftirfarandi tillögu „Sveitarstjórn felur byggðarráði að ganga til viðræðna við E.G.J. Holdings ehf um möguleika á kaupum, uppbyggingu og rekstri heilsu- og lúxushótels í Laugarbakkaskóla.  Vegna 2. liðar kom fram svohljóðandi tillaga: „Sveitarstjórn samþykkir að vísa 2. lið 437. fundar byggðarráðs til endanlegrar afgreiðslu byggðarráðs.“ Tillagan borin undir atkvæði og samþykkt með 6 atkvæðum gegn 1. Oddur Sigurðarson óskaði bókað að hann greiddi atkvæði gegn tillögunni. Fram kom svohljóðandi tillaga vegna 2. liðar fundargerðarinnar: „Oddur Sigurðarson leggur til að arðsemi á ári af stofnkostnaði verð 2%.“ Samþykkt með 7 atkvæðum að vísa tillögu Odds til byggðarráðs. Lögð var fram svohljóðandi bókun „Oddur Sigurðarson óskar eftir upplýsingum um hvað tonnið af heitu vatni  kostar þegar það rennur inn í aðveituæðar Hitaveitunnar á Laugarbakka, það er að segja til Hvammstanga og Laugarbakka og aðveituæðina á Reykjum í Hrútafirði fyrir næsta byggðarráðsfund.“
d) Fundargerð 438. fundar.  Lögð var fram svohljóðandi tillaga vegna 2. liðar. „Sveitarstjórn samþykkir Svæðisáætlun um meðhöndlun úrgangs 2006-2020 fyrir  Húnaþing vestra.“Borinn undir atkvæði 2. liður fundargerðarinnar ásamt framangreindri tillögu og samþykkt með 7 atkvæðum. Aðrir liðir fundargerðarinnar samþykktir með 7 atkvæðum.

2. Fundargerð 72. fundar félagsmálaráðs. Oddviti kynnti. Fundargerðin samþykkt með 7 atkvæðum.

3. Fundargerð 72. fundar landbúnaðar- og samgöngunefndar. Oddviti kynnti. Fundargerðin samþykkt með 7 atkvæðum.

4. Fundargerð 67. fundar menningar- og æskulýðsráðs. Oddviti kynnti. Borinn undir atkvæði 1. liður fundargerðarinnar fram að tillögu nefndarinnar um opnunartíma íþróttamiðstöðvar og samþykkt með 7 atkvæðum. Fram kom svohljóðandi tillaga: „Oddur Sigurðarson leggur til að helgaropnun frá kl. 10-14 verði ekki lögð af, heldur lengd fram á daginn.“ Tillagan borin undir atkvæði og samþykkt með 3 atkvæðum. Lögð var fram svohljóðandi bókun. „Lýsum furðu okkar á að forstöðumaður Íþróttamiðstöðvarinnar skyldi ekki hafa verið boðaður á fundinn og hafður með í tillögugerð um opnunartíma og þjónustu Íþróttamiðstöðvar.“ Oddur Sigurðarson, Guðný Helga Björnsdóttir, Þorvaldur Böðvarsson. Þá var lögð fram svohljóðandi bókun. „Elín R. Líndal lýsir furðu sinni á því að fulltrúar S og D lista samþykki hér breyttan opnunartíma án samráðs við forstöðumann Íþróttamiðstöðvar.“  Aðrir liðir fundargerðarinnar samþykktir með 7 atkvæðum.
5. Fundargerðir skipulags- og bygginganefndar. Oddviti kynnti.

a) Fundargerð 105. fundar. Fundargerðin samþykkt með 7 atkvæðum.

b) Fundargerð 106. fundar. Lögð var fram svohljóðandi tillaga vegna 1. liðar: „Sveitarstjórn felur sveitarstjóra að kynna fyrirliggjandi teikningar fyrir fræðsluráði.“ Borinn undir atkvæði 1. liður fundargerðarinnar ásamt framangreindri tillögu  og samþykkt með 7 atkvæðum.  Lögð var fram svohljóðandi bókun vegna 1. liðar. „Sakna þess að ekki liggja fyrir fundinum upplýsingar um barngildafjölda þess sem viðbygging ásamt núverandi húsnæði að Garðavegi 7 taki, fyrir og eftir viðbyggingu og barngildafjölda leikskóladeildar að Kirkjuvegi 12. Oddur Sigurðarson.“ Aðrir liðir fundargerðarinnar samþykktir með 7 atkvæðum.
6. Samþykkt um stjórn og fundarsköp Húnaþings vestra. Fyrri umræða. Framsögumaður Heimir Ágústsson las upp tillögu að samþykktum og gerði grein fyrir breytingum sem lagðar eru til. Að lokinni framsögu og umræðum gerði oddviti tillögu um að samþykktunum verði vísað til annarar umræðu og umsagnar félagsmálaráðuneytis. Samþykkt með 7 atkvæðum.

7. Vinnuregla við álagningu sorpgjalda á atvinnustarfsemi. Lögð var fram svohljóðandi tillaga „Sveitarstjórn samþykkir eftirfarandi vinnureglur við álagningu sorpgjalda á atvinnustarfsemi: Fasteignaskrá er grundvöllur álagningar sorpgjalda. Sorpgjöld eru innheimt af eigendum þeirra fasteigna sem skráðar eru sem atvinnuhúsnæði, þ.e. þar sem fasteignaskattur er innheimtur skv. B - C og D - gjaldi. Um er að ræða vinnureglu sem sveitarstjórn Húnaþings vestra tók upp við sameiningu sveitarfélaga í Vestur - Húnavatnssýslu 1998.“ Fram kom svohljóðandi breytingatillaga: „Oddur Sigurðarson leggur til að sorpgjald verði innheimt af allri atvinnustarfsemi. Ekki bara atvinnuhúsnæði í B - C og D - gjaldi.“ Borin undir atkvæði breytingatillaga Odds Sigurðarsonar og felld með 4 atkvæðum gegn 1.  Aðaltillagan síðan borin undir atkvæði og samþykkt með 6 atkvæðum gegn 1. Var þá dagskrá tæmd. Oddviti Elín R. Líndal þakkað sveitarstjórnarmönnum gott samstarf á kjörtímabilinu.  Lögð var fram svohljóðandi bókun: „Íbúar Húnaþings vestra, starfsmenn sveitarfélagsins og sveitarstjórnarfulltrúar. Bestu þakkir fyrir samstarfið. Oddur Sigurðarson.“ Aðrir sveitarstjórnarmenn tóku undir þakkir fyrir samstarfið á kjörtímabilinu.
Fleira ekki fyrir tekið. Fundi slitið kl. 19:55.

